
Emozioei buruz 
familian, gaur
HERNANI TREBA GURASOAK

Gaur arratsaldeko 17:00etan, 
Adimen eta hezkuntza emo-
zionaleko tailerra eskainiko 
du Donna Apellanizek, Treba 
Gurasoak programaren baitan. 
8 saio praktiko, jolasen eta 
dinamiken bidez, adimen emo-
zionala familian landuko dute. 
Biterin izango da tailerra.
 

Jabetze Eskolan 
izena emateko  
aukera, gaur arte
HERNANI BERDINTASUNA

Otsailetik ekainera bitarte, 
hamar ikastaro eskainiko di-
tuzte aurten, emakumeentzako 
Jabetze Eskolen barruan. Eta 
ikastaro guztietan izena ema-
teko aukera gaur arte eskainiko 
dute, Kulturarteko Plaza Femi-
nistara bertaratuta, hernani.eus 
webgunearen bitartez eginda; 
kulturartekoplazafeminista@
hernani.eus helbide elektroni-
kora idatzita, edo 943 33 70 17 
telefonora deituta.

 

Gudarien plazan 
kontzentrazioa 
gaur arratsaldean
HERNANI PRESOAK

Ostiraleroko zitari eutsiz, gaur 
arratsaldeko 19:00etarako 
kontzentrazioa antolatu dute 
Hernaniko preso eta iheslarien 
senide eta lagunek, Gudarien 
plazan: «Gure senide preso eta 
iheslarien eskubideak defenda-
tzen jarraitu beharrean gaude. 
Horregatik, dei egiten dugu 
herritarrei bat egitera deialdia-
rekin».

GAUR Zaparrada giroa izango da gaurkoan.
Giro hotza nagusituko da eta elur-kota 
hasieran 600-800 metro inguruan egongo 
bada ere, egunaren bigarren partean 400-600 met-
rra jaitsiko da. Nafarroa hegoaldean, berriz ere giroa 
lehorragoa izango da. Min.2º / Max.6º

BIHAR Ildo beretik jarraituko dugu. Ho-
deiak ugariak izango dira orokorrean, baina 
Nafarroa hegoaldean ostarteak zabalduko 
dira, batez ere ekialdean; bertan zaila 
izango da bustitzea.Elur-kota 400-500 metri artean 
ibiliko da. Min.2º / Max.5º

EGURALDIA (euskalmet)

ASTIGARRAGA  
EMAKUMEON ETXEA

Jarduera ugari antolatu ditu 
Astigarragako Emakumeon 
Etxeak, datozen egunetarako, 
eta herritarrek gaurtik aurrera 
izango dute egitasmo hauez go-
zatzeko aukera. Mary Shelley fil-
ma proiektatuko dute gaur arra-
tsaldeko 18:00etan, Emakumeon 
Etxean. Mary Shelley Frankens-
tein sortu zuen idazlea izatea-
gatik gogoratuko dute beti. Eta 
pelikula honetan munduan 
arrastoa uzteko prest dagoen 
nerabe ameslari baten nondik 

norakoak kontatzen dira.
Proiekzioak alde batera utzi, 

eta datorren asterako, zenbait 
tailer antolatu ditu Emaku-
meon Etxeak. Datorren astear-
tean, Zoru pelbikoa eta kirola 
erdigunean jartzeko, doako taile-
rra eskainiko dute, arratsaldeko 
17:15etan, Emakumeon Etxean. 
Otsailaren 3rako, berriz, Emaku-
meon Etxeak Astigarragako Gaz-
te Asanbladarekin batera,  lan 
baldintzen inguruan eztabai-
datzeko tailerra antolatu dute, 
arratsaldeko 18:30etan izango da, 
Emakumeon Etxean. 

Eta otsailaren 4rako, haz-

kuntza saio berezi baten bueltan 
biltzeko aukera eskainiko dute; 
'Nigan bizi diren emakumeak' 
izeneko tailerra eskainiz, Ema-
kumeon Etxean. Urtarrilaren 
31ko eta otsailaren 4ko tailerre-

tan parte hartzeko aldez aurretik 
izena eman behar da emaku-
meonetxea.astigarraga@gmail.
com helbide elektronikora ida-
tzita, edota  648 417 157 telefonora 
deituta. k

'Mary Shelley' filma proiektatuko dute gaur 
arratsaldean, Emakumeon Etxean 
Pelikulaz gain, zenbait tailer eskainiko dira 
Emakumeon Etxean, eta horietako bitan izena 
eman behar da.

Mary Shelleyren bizitzari buruzko filma izango da gaurkoa. 

GOIZUETA LAGA

LAGA Gizarte Zerbitzuen Man-
komunitateak antolatuta, gaur 
arratsaldean, 'Parti gaua' antzez-
lana oholtza gainean ikusteko 
tartea izango dute Goizuetako 
herritarrek. Helduentzako hi-
tzordua da eta 30 bat minutuko 
iraupena izanen du. Arratsalde-
ko 19:00etan hasiko da antzezla-
na, Goizuetako udaletxeko gan-
baran. 

Parti Gauaren helburua da 
gazteek gai publikoetan parte 
har dezaten sustatzea, antzer-
ki-formatua erabiliz. Horren bi-
dez, testuinguru informal eta 
lasaian gazteen artean haus-

nartzeko eta trukatzeko gune 
bat sortu nahi dute. Nafarroako 
Gobernuak sustatutako antzerki 
proposamena da, erabaki pu-
blikoetan gazteen partehartzea 
bultzatzeko sortua, eta gai horre-
tatik abiatuta zenbait buruhaus-
te sortuko zaizkie protagonistei: 
«Gazte talde batek bere udalaren 
proposamen bat jaso du: uda-
lerriko erabilera anitzeko zen-
troaren instalazioak eta jardue-
ra-programa nolakoak izango 
diren zehaztea. Gauza bakarra 
egin behar dute: ados jarri».

Antzerkiko gidoia, Luis Ta-
rrafetak idatzitakoa da, Oscar 
Orzaizen zuzendaritzapean. Eta 
antzerkiak, gazte talde baten 

ohikotasuna zalantzan jartzen 
duen proposamen bat plantea-
tzen du, 30 minutuko tartean, 
honakoa galdetuz: «Saiatzen 

gara ala hobe da pasatzea? Zer-
baitetarako balioko al du ahale-
ginak? Adarra jotzen ari zaizki-
gu?». k

'Parti gaua' antzerkiaz gozatzeko parada izanen 
dute goizuetarrek, gaur arratsaldean, ganbaran
Nafarroako Gobernuak sustatutako antzerki 
proposamena da, erabaki publikoetan gazteen 
partehartzea bultzatzeko sortua, besteak beste.

'Parti gaua' antzezlana gaur ikusgai, Goizuetako ganbaran.

 Sukaldari eta zerbitzari bila Hernaniko Goiz Eguzki jatetxe-tabernan lan egiteko. Baldintzak 
jakiteko deitu 943 55 32 04 telefonora (10:00-13:00).

Esperientzia duen zerbitzaria behar da Hernaniko taberna batean lan egiteko. Deitu: 696 955 528

TELEFONO ZENBAKIAK
Taxiak  943 55 00 93 (Her.), 622 222 343 (Asti.),  
948 51 40 37-948 51 40 19 (Goi.)  Udaltzaingoa  
943 24 89 00 (Her.) 943 33 52 30-699 487 587 
(Asti.)  Hernaniko HHZ 943 33 70 00  Autobusak  

Lurraldebus: 900 300 340,  Korreoa Goizueta-
Hernani: 948 51 40 37  Jokalari-alkoholiko 
anonimoak  943 33 11 03  Anbulatorioak  943 
00 66 66-900 20 30 50 (Her.), 943 33 56 44 
(Asti.), 948 51 08 00 (Goi.)

FARMAZIAK
Egunez  CASTILLA Urbieta, 7 (Hernani)  943 
552941  Gauez  AIZPURU Latsunbeberri, 11 
(Hernani)  943 336077  
Goizueta  Nagusia, 64  948 51 43 53

IRAGARKI MERKEAK

Makilak erritmoz eta batera astintzeko, entsaioak antolatu ditu Ur-Miak.

EREÑOTZU SANTA AGEDA

Otsailaren 4an aterako dira 
ereñotzuar helduak, gazteak 
zein txikiak Santa Agedako 
errondara, etxe guztiak kantuz 
poztutzeko asmotan, Ur-Mia 
elkarteak antolatuta. Hala ere, 
eguna borobila atera dadin, au-
rretik bi entsaio egingo dituz-

te: Lehenengoa gaur izango da, 
eta bigarrena, berriz, otsailaren 
3an. Ilunabarreko 19:30etan ha-
siko dira entsaioak, Ur- Mia el-
kartearen lokalean. 
  
Otsailaren 4rako,  
plan ederra ereñotzuarrek 
Arratsaldeko plana antolatu 
dute Santa Ageda errondarako. 
Lehenik, Pagoagatik abiatuko 
dira, Lastaolaraino iritsi arte 
kantari ariko dira bidean gel-
dialdiak eginez. Etxez etxeko 
erronda egingo dute, eta egu-
na ezin hobe amaitzeko, La-
rre-Gain sagardotegian bapo 
afalduko dute.k

Santa Agedako entsaioa 
gaur, ilunabarrean
Gaur izango da 
aurreneko entsaioa, eta 
bigarrena, otsailaren 
3an, biak arratsaldeko 
19:30etan, Ur-Mian.

HERNANI KULTURA

Gaur arratsaldeko 19:30etan, 
Anarik kontzertu akustikoa es-
kainiko du Chillida Lekun. Emo-
zioz betetako emanaldia izango 
da gaurkoa, Anarik beti eskain-
tzen baititu kontzertu berezi 
bezain goxoak. Abeslari herna-
niarrak, sekulako ibilbidea du 
musika munduan, eta oholtza 
gainera ere askotan igo da. Ar-
tistak, 1996garren urtean kale-
ratu zuen bere aurreneko diska, 
eta segidan etorri ziren gainon-

tzekoak, hala nola, Habiak, Ze-
bra, Irla izan, Zure aurrekari 
penalak eta Epilogo bat. Beraz, 
gaur arratsalderako plan ederra 

dute batzuk: Anariren hitzen 
balio poetiko eta literarioak en-
tzungo dituzte, Chillida Lekuk 
duen magiak lagunduta.k

Anariren emanaldi akustikoa, gaur 
arratsaldean, Chillida Lekun
Anariren hitzen balio 
poetiko eta literarioak 
entzuteko aukera 
izango dute herritar 
batzuk. 

Ostiral arratsalde paregabea igarotzeko aukera, gaurkoan, Anarirekin.

HERNANI PRENTSA OHARRA

«Ave Mariaren kokalekua parke 
gisa erabili daiteke, betiere bal-
dintzak betetzen baditu» adie-
razten zen Eusko Jaurlaritzako 
Ekonomiaren Garapen, Iraun-
kortasun eta Ingurumen Sailak 
egindako txostenean. Eta EAJ 
pozik agertu da: «sinestezina da 
EH Bilduk 2008tik jakitea basoa 
kutsatuta zegoela, eta herrita-
rrei ez abisatzea, espazioa ixtea 
eta bertako jarduerak bertan 
behera uztea. EAJren interes eta 
insistentziari esker, Hernanik 
arriskurik gabeko haur parkea 
izango du erabiltzaileentzat. 13 
urte igaro behar izan dira ere-
mua egokitzen hasteko».
Era berean, alderdi jeltzaleko 
bozeramaileak, haserre, ondo-
rengoa azaldu du: «urteak dara-
matzagu basoa nola egokituko 
zen galdezka, bai Osoko Bilkure-

tan, bai udal-erregistroan. Kon-
turatu gara, ordea, aldaketaren 
bat bazegoela sastrakak kentzen 
eta zuhaitzak mozten ari zirela-
ko. Inork ez zigun ezeren berri 
eman». 
EAJk dio, EH Bilduk 2022ko mar-
txotik zuela bere esku Eusko 
Jaurlaritzaren txostena: «ber-
tan azaltzen da basoaren egoera 
eta hernaniarrentzat arriskurik 
gabe erabiltzeko gomendatzen 
diren ekintzak. 10 hilabete igaro 
dira txostena Udalean sartu ze-
netik, eta berriro galdetu behar 

izan dugu, eman diezaguten. 
Gardentasunaren, oposizioare-
kiko errespetuaren eta EH Bil-
duk politika ulertzeko modua-
ren beste adibide bat da hau».
Amaitzeko, Amonarraizek on-
dorengoa galdetu du: «EH Bilduk 
zergatik ez du lehenago jardun? 
Parkeari irtenbide bat emateko 
interes faltagatik izan daiteke, 
edo hauteskundeetara gertura-
tu nahi dutelako basoaren ego-
kitzapena? EAJtik abisua ema 
genuen orain gutxi argitaratu-
tako idatzi batean». k

«Ave Mariako basoa erabilgarri, 
atzerapenarekin» kritikatu du EAJk
Alderdi jeltzaleak 
gogorarazi du 2008tik 
EH Bilduren udal 
gobernu ezberdinek 
bazekitela Ave Mariako 
basoa kutsatuta 
zegoela. 

Gurasolagun, datorren astean
ASTIGARRAGA GURASOLAGUN

Bueltan da Gurasolagun egitasmoa, Astigarragan. AEK euskaltegiak 
antolatuta, datorren astean hasiko dituzte saioak, otsailaren 3an; 
eta ostiralero egingo dituzte, arratsaldeko 16:45etatik 18:00etara. 
Izena ematea beharrezkoa da, parte hartu nahiz izanez gero, eta 
horretarako zenbait bide daude aukeran: iker-g@aek.eus edo eus-
karaetahezkuntza@astigarraga.eus helbideetara idatzita; edota  607 
610 687 edo 943 33 10 67 telefonoetara deituta.
 

Herri batzarra bihar ganbaran,  
etxebizitza hizpide izanik
GOIZUETA UDALA

Goizuetako Udalak lehentasuna eman dio herritarren artean aipa-
tzen ari den gai bati: etxebizitza. Hori horrela, herritarren beharrak 
zeintzuk diren jakiteko, ekarpenak eta proposamenak jasotzeko, 
batzarra antolatu du biharko. Goizeko 11:00etan izanen da bilera 
Goizuetako ganbaran, eta Udalak herritar guziei luzatu die gonbita.
 

Bazkideen batzarra, datorren asteartean
HERNANI BERDINTASUNA

Hernaniko Emakumearen Zentro Soziokulturalak bazkideak 
ez-ohiko batzar batera deitu ditu: «batzarra aldatzeko». Urtarrila-
ren 31n izango da, arratsaldeko 18:00etan, zentroan. 

Eremua daogoeneko egokituta dago erabilera publikorako.

